Juan José Lizarbe Baztán jaunak galdera egin du jakiteko zein den “Krisiaren aurkako neurriak. Enplegu zentro berezientzako dirulaguntzak, inbertsioak direla eta” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du, idatziz erantzutekoa, Nafarroako Aurrekontu Orokorretako "Krisiaren aurkako neurriak. Enplegu zentro berezientzako diru-laguntzak, inbertsioak direla eta" izeneko kontusailaren 2011ko ekainaren 30eko betetze mailari buruz (PES-96). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Lehenengo eta behin adierazi beharra dago 2011ko irailaren 1eko betetze-mailari buruzko datuak ematen ari garela, aurrekontu-betetzearen ikuspegi gaurkotuago bat ematearren.

"Krisiaren aurkako neurriak. Enplegu zentro berezientzako diru-laguntzak, lanpostuak sortzeko eta horiei eusteko" izeneko 881001 84100 7709 241104 kontusailak 500.000 euro ditu, eta 2011ko irailaren 1ean haren betetze-maila ia ehuneko 50ekoa da. Zehazki, 238.458 euro baliatu dira, enplegu zentro bereziek egun horretara arte aurkeztutako eskariari jarraikiz.

Hala ere, gastuaren ehuneko 100 betetzea aurreikusten da.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

